
vii

PRAKATA

Dalam mengupas serta membincangkan mengenai isu-isu 
pensejarahan Kedah Tua, buku ini menyajikan enam bab yang 
merangkumi keseluruhan aspek pensejarahan Kedah Tua yang 
telah dikaji oleh pengkaji terdahulu. Diharap dengan kupasan 
yang menarik serta holistik ini dapat memberikan maklumat serta 
intipati mengenai sejarah Kedah Tua ini. Bab 1 menerangkan 
secara ringkas keseluruhan kandungan buku ini serta skop-skop 
menarik yang terkandung menerusi semua bahagian dalam 
buku ini.

Seterusnya, sebelum menelusuri dengan lebih lanjut 
pensejarahan Kedah Tua, Bab 2 mengupas mengenai 
pensejarahan Asia Tenggara terlebih dahulu. Asia Tenggara 
merupakan lokasi strategik yang terletak di pertengahan 
laluan ke China dan India dan merupakan tempat persinggahan 
pedagang-pedagang untuk berdagang. Asia Tenggara terkenal 
sebagai pusat perdagangan maritim dan membekalkan banyak 
bahan mentah yang istimewa dan pelbagai. Oleh sebab itu, 
negara-negara di Asia Tenggara sering kali dipasifikasi oleh 
kuasa besar yang ingin memonopoli dan mengambil kesempatan 
ke atas kota-kota maritim ini termasuklah Lembah Bujang.  Antara 
empayar-empayar yang pernah meluaskan hegemoni dan 
menjalankan pasifikasi di perairan Asia Tenggara termasuklah 
kerajaan Funan, Srivijaya, Mataram dan Suvarnabhumi.

